
惶此賠鹽之苦也病疾死喪尤不能堪逃亡則身口飄零

復業則家計蕩盡去住兩難安生無計所宜加意矜念遇

事寬恤臣今將兩浙鹽塲景物事情畧分八節各繪爲圖

每節賦以詩裝冊上進庶幾日擊貧竈之迹留覽

五月致仕吏部尙書李秉卒贈太子太保賜祭葬

　〈秉字執中曹縣人眞純正直盡心職務所至有聲進退不失景泰中廵撫大同嚴禁武官朘削軍士遭排陷敗〉

　〈職　英宗知其誣起掌南臺　憲宗初廵撫宣府禦虜有功進吏部執法不阿忤時宰彭時弟華嗾給事蕭彥〉

　〈莊劾之落宫保以尙書致仕朝野不平後臺諫交薦竟不用〉

七月以孔鏞爲田州知府

　〈鏞平生以忠信自勵事英憲𡥉三廟皆處外所至聲績褒然言信行達知田州峒獠倉卒犯城鏞蒞任纔三日〉

　〈郡兵適已調發衆議閉門守鏞曰孤城中虛能支幾日乎祇應諭以朝廷恩威庶自解耳皆難之謂孔太守書〉

　〈生迂談耳鏞曰然則束手伺盡乎衆曰卽爾誰當往鏞曰此吾城也吾當獨行衆猶諫沮鏞卽命騎令開門去〉

　〈衆請從以主兵鏞笑却之獨乘一馬以二夫控絡而門啟隨閉賊遮馬問故鏞曰我新太守也當至爾峒寨有〉

　〈所欲言爾當導我賊叵測姑導以行遠入林菁行閒顧從夫已逸其一旣達賊地一亦遁去賊控馬入山林夾〉

　〈路罥祼人于樹者彌望見鏞叫呼求救鏞問何人乃庠序士也前期赴郡爲賊邀去不從賊將殺之耳鏞不顧〉

　〈徑入峒賊露刅出迎旁刅夾擁如林至巢穴鏞下馬立其廬中顧賊曰我乃爾父母官可以座來爾等來參見〉

　〈賊取榻置于中鏞坐呼衆前衆不覺相顧而進渠酋問鏞爲誰鏞曰孔太守也賊曰豈聖人兒孫耶鏞曰然賊〉

　〈皆羅拜鏞曰我固知若曹本良民迫于凍餒聚此苟圖救死耳前官不知此動以兵相如欲勦絕汝我今奉朝〉

　〈廷命來作汝父母官視汝猶子孫不忍便殺害汝若信能從武當宥汝罪可送我歸府我以穀帛賚汝爾後無〉

　〈復劫掠事若不從可殺我後有官軍來問罪汝當之矣衆錯愕伏地曰誠如公言公誠能相恤請公終任不復〉

--

　〈擾犯鏞曰我一語已定何必多疑衆復拜鏞曰我餒矣可以食來衆殺牛馬爲麥飯以進鏞飽啖之賊皆驚服〉

　〈日暮鏞曰晚矣我不及入城可卽此宿賊除治中廬設床蓐鏞徐寢賊維寢待衛明日賊復進食鏞曰吾今昴〉

　〈矣爾等能從往取粟帛乎賊曰然控馬送出林閒鏞顧曰此秀才好人汝旣効順可什之與吾同返賊遂解縛〉

　〈還其巾裾諸生奔競去鏞按轡出峒數十賊騎相隨薄暮及城鏞命呼城中城中吏登城見之驚曰必太守畏〉

　〈死叛而降導來陷城矣爭問故鏞言第開門吾有處分衆益疑拒鏞笑語賊爾等勿入城吾當自入乃出犒汝〉

　〈賊少却城開鏞入復閉門鏞命取穀帛從城上投與之賊取謝而去迄終任不復出〉

十月吏部右侍郎楊守陳卒謚文懿

　〈守陳鄞縣人性恬淡官五品十有六年泊然自處未嘗求進權幸有重其賢欲援之者使所親喻意守陳謝却〉

　〈之私謂其人曰吾猶嫠婦也守節三十年今已老矣豈自首而改節耶嘗被命敎內豎敎成多去爲近侍與守〉

　〈陳同事者率因之取寵貴而守陳獨無所資籍士論多之嘗言古人謂國可滅史不可滅我　太祖定天下卽〉

　〈命儒臣撰元史　太宗靖內難其後史臣不紀建文君事遂使建文數年朝廷政事及當時忠于所事者皆酒〉

　〈没不傳及今採輯尙可補國史之缺　景皇帝已復位號而　英宗實錄標目猶書郕戾王附是宜改正草毒〉

　〈欲上以病不果〉

令州縣選民壯先是天順初令招募民壯鞍馬器械悉從

官給本户有粮與免五石仍免户丁二丁以資供給如有

事故不許勾丁至是令州縣選取年二十以上五十以下

精壯之人州縣七八百里者每里僉二名五百里者每里

僉三名三百里者每里四名一百里以上者每里五名春

夏秋每月操一次至冬操三歇三遇警調集官給行糧其

餘照天順元年例

